
Kort opsomming: Geteikende inentingsveldtfog by skole om die verspreiding van siektetoestande
te bekamp en leerders te beskerm.

Onderwerp: Inentingsveldiog by skole

1. Die Nasionale Departement van Gesondheid het, as deel van die inentingsveldtog teen die
menslike papilloomvirus (HPV), opdrag gegee dat TDaP-entstofversterkers teen klem-in-die-
kaak (tetanus), witseerkeel (difterie) en kinkhoes (pertussis) aan alle kwalifiserende leerders
(beide seuns en meisies) toegedien word. Dit het ten doel om:

(a) inenting teen klem-in-die-kaak (tetanus) en witseerkeel (difterie) (Td) vit te brei;

(b) die uvitbraak van witseerkeel (difterie) te voorkom;

(c) skoolgebaseerde inentingsprogramme vol te hou;

(d) klem-in-die-kaak (tetanus) te voorkom en witseerkeel (difterie) en kinkhoes (pertussis)
onder beheer te hou.

2. Skedule vir die HPV- en TDaP-inentingsveldtog in 2025

2.1 Eerste fase 1: 03 Februarie tot 28 Maart 2025

(a) HPV-inentings vir graad 5-meisies — met toestemming deur ouers.
(b) TDaP-versterker-inentings (booster shots) vir 6- tot 12-jariges wat nie tydens vorige
veldtogte die Td-/TDaP-inentings ontvang het nie — met toestemming deur ouers.

2.2 Tweede fase: 01 Augustus tot 30 September 2025

(a) HPV-inentings vir kwalifiserende meisies ouer as 9, wat nog nie voorheen ingeént is nie, in
openbare of privaat en spesiale skole — met toestemming deur ouers.

(b) TDaP-versterker-inentings (booster shots) vir graad 5-seuns en -meisies — met toestemming
deur ouers.

3. Implementering

Die Td-entstof sal aan 6- tot 12-jarige leerders toegedien word, terwyl die HPV-entstof steeds,
as deel van die Geintegreerde Skoolgesondheidsprogram, aan kwalifiserende graad 5-
meisies toegedien sal word.

4. Die provinsiale Departement  van Gesondheid en Welstand (DOGW)se
gesondheidsorgspanne sal die inentingsprogram by skole onderneem. Let asseblief daarop
dat ouers/voogde toestemming moet gee vir hierdie inentings. Skole word dus versoek om
voor die inentingsdatums die tfoestemmingsvorms te versprei en die ondertekende vorms in te
samel. Skole word ook aangemoedig om die aangehegte pamflette oor entstofvoordele en
-veiligheid (as Bylae A en Bylae B in Engels, Afrikaans en Xhosa aangeheg), te gebruik en te
versprei.

5. Kontak gerus die provinsiale kliniese programbestuurder, Mandy Weits, by
Mandy.Weits@westerncape.gov.za vir meer inligting.

6. Bring asseblief die inhoud van hierdie omsendbrief onder die aandag van alle betrokke
personeel.

